
FUNTSEZKO JARDUERAK 

Gure proiektuak arrakasta izateko zenbait jarduera ezinbestekoak izango dira, besteak 

beste, gure proiektuaren ekoizpena eta distribuzioa.  

Hasteko, egin behar dugun lehenengo gauza drogarekin adikzioa duten pertsonekin lan 

egiten duten erakundeekin harremanetan jartzea da, haiekin kolaboratzeko eskaintza 

egiteko. Behin kontaktatuta eta haien onarpena izanda, gure okindegiaren proiektua 

aurrera eraman ahal izango dugu.  

Alde batetik ogiaren ekoizpena egin beharko dugu, horretarako lehenengoz orea egin 

beharko dugu eta behin eginda legamiatzen utzi beharko dugu. Ondoren labeetan sartu 

beharko dugu egiteko eta azkenik apalategietan kokatu beharko ditugu.  

Hurrengo pausua ogia saltzea da, eta horretarako arduradun bat izan beharko dugu. 

Jendearekin tratua izateko oso garrantzitsua da atsegina izatea eta erlazio ona izatea 

bezeroekin. 

Kontuan hartzeko beste gauza bat garbiketa da, gure kasuan oso garrantzitsua dena 

okindegi bat delako eta janariarekin kontaktuan gaudelako. Gure okindegia ez denez 

handia izango itxi aurretik egunero egin dezakegu garbiketa gauden langileen artean, 

beraz ez da beharrezkoa izango beste inor kontratatzea. 

Hasiera batean behintzat publizitateari garrantzia eman beharko diogu, kartelak ipiniz, 

eskaparatea asko zaintzen eta irekitzean inaugurazio bat eginez ezagutzera emateko 

gure baliozko proposamena. Gero, bezeroak finkatu ditugunean, hauek komentatuko 

dute beste jendearekin eta horrela bezero berriak izan ditzakegu. 

Bestalde, gure enpresa helburu soziala duenez, instituzio publiko zein GKEkiko 

harremana oso garrantzitsua izango da, diru-.laguntzak jasotzeko edo zenbait ekitalditan 

parte hartzeko… 

